SWAHILI

Tarehe 11 Agosti 2023
Ujumbe wa Kila Wiki wa Dkt. Horton kwa Familia
-RASIMU-

Mwanzo wa mwaka wa masomo wa 2023-24 umekuwa wa ajabu kweli! Shule zimejawa na watu
wenye nguvu, furaha na kusudi jipya. Nimepata fursa ya kutembelea zaidi ya shule 25, na
uchangamfu na ushirikiano nilishuhudia ulikuwa wa kutia moyo na ulithibitisha imani yangu
katika uwezo thabiti wa elimu ya umma katika kubadilisha maisha na kwamba tunazingatia
ustawi wa watu katika kila kitu tunachofanya.

HABARI KUU: Katika wiki hii pekee, tulipunguza nafasi zetu wazi za ualimu kwa zaidi ya 15%!
Nampongeza kila mtu anayehusika katika mchakato huu wa kuajiri waelimishaji hawa wenye
shauku wanaojiunga na timu yetu ili kukuza ukuaji na uwezo wa kila mwanafunzi. Bado kuna
kazi zaidi ya kufanya, lakini habari hii ni ya kutia moyo sana!

Tutadumisha shauku hii kupitia mbinu yetu ya “Kuwa Tofauti ili Kuwa Bora” kwa ajili ya
uboreshaji. Tunaenda kinyume na hali ilivyo kwa kubuni upya elimu asili na kuunda njia bunifu
zinazokuza hali zilizoboreshwa za masomo kwa kila mwanafunzi.

Ushiriki wako unaoendelea katika elimu ya mtoto wako ni muhimu kwa mafanikio yake.
Kushirikiana pamoja kunaweza kuunda ushirikiano thabiti ambao huwezesha ukuaji wa kielimu,
kimahusiano na kihisia wa mtoto wako. Kuhudhuria matukio ya shule na kuwasiliana na walimu
na wasimamizi inaweza kuonekana kama hatua ndogo lakini ni muhimu katika kuimarisha hali
ya elimu ya mtoto wako. Tunaomba ushirikiano huu ili kujenga mtandao wa usaidizi unaokuza
upendo wa masomo na mustakabali mwema kwa mtoto wako.

Ninajivunia kusema kwamba tumeanzisha msingi thabiti kwa mwaka huu wa masomo wenye
tija nyingi. Asante kwa uaminifu wako kwetu ili kutoa elimu inayofaa, ya ubora wa juu kwa watu
unaothamini thamani zaidi- watoto wako!

Kila la KHERI!



